
పాంచాలీపరిణయము











		
బాడిని బాడి రిద్దఱు జపాకుసుమాధర లాధరాధినా

థోడుకళత్రనేత్ర యుగళోత్పలము ల్వికసిల్ల వల్లకీ

గౌడవరాళివైరి కలకంఠగళోద్య దనర్గళధ్వనిన్.



	 







	మ.	
అలరుంబోఁడులు గూడి ధర్మజున కీనబ్జేక్షణాజాణ వే

తలయంటు దగుదీవు భీమునితలం దైలంబిడ న్నీవు పా

టలగంధీ యిటురమ్ము  క్రీడిశిర సంటన్ మీరు మాద్రీకుమా

రుల కభ్యంగము సేయుఁడంచు కయినేర్పు ల్చూపి రేర్పాటుగన్.



	 







	మ.	
అలకల్ విప్పి చిటుక్కునం గొసరుడాయంగుక్కినంతం దలన్

గలయన్నూనియ వెట్టుటల్ వలయనిక్వాణంబు రానంటుటల్

సొలయన్ దువ్వుటలుండఁగా నడుమనాసుభ్రూకరస్పర్శ మే

కళయం టెందలయంటుటింతయు నెఱుంగంజాల రప్పాండవుల్.



	 







	చ.	
అటకలి వెట్టె నొక్కకుటిలాలక నీలకచావతంసకం

బటకలితాంబువుల్ మణిమయంబుగుతంబుగ వంచెనోర్తు దు

ప్పట మొకహాటకాంగి నునువాటపు బెన్నెరు లంటఁజుట్టె నం

తటఁ దడియొత్తె నోర్తు వనితామణియున్ శిఖ వైచె వైఖరిన్.



	 







	క.	
వడి వేఱువేఱ శిరసులు, గడిగి బెడంగయిరి కుంతి కాంచిన కొడుకుల్

వెడవింటి జోదుమెరవడి, గడిగిన నారాచపంచకంబో యనఁగన్.



	 







	సీ.	
అరచుట్టు పైఁగట్టు నపరంజి రెట్టెంపు నునుకట్టుఁ గని వెన్నుఁ డనుకరింప

తీగైన నెలవంకతిరుమణి హిమఘృణి చూచి యమ్మక్కని చొక్కిపడఁగ

సిగమీఁది విరవాది చేర్చుక్కపస గాంచి మరివసంతుఁడు కొంతమరులుకొనఁగ

సొమ్ముల యమరికల్ సొరిది నిరీక్షించి కలవానిసుతుఁడింత కన్ను వ్రేయ

పాంచజన్య భుజప్రాణ పంచకంబు, త్యాగలేఖద్రుపంచకం బసమబాణ

బాణపంచక మున్నిద్ర భద్రవేది, పంచకరుదెంచెఁ బాండవపంచకంబు.



	 







	వ.	
ఆ సమయంబున.



	 







	చ.	
నిటలతటిన్ శుభాక్షతలు నిల్పుచు దీవన లిచ్చి యిమ్మహా

కుటిలకచాశిరోమణికిఁ గొమ్మలు సంపెఁగనూనెయంట రే

యట కలివెట్టరే జలకమార్చి వడిం దడియొత్తి చిక్కుదీ

ర్చుటలుఁ బసిండికుంచె నెరిసోగలు గన్పడ దిద్దరే నెరుల్.



	 







	ఉ.	
పాటలు పాడుచున్ గొనబు పాపటఁ దీఱిచి కొప్పమర్చరే

పాటలగంధికిన్ నిటలపట్టికఁ గస్తురిబొట్టుఁ బెట్టరే

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 28 ఫిబ్రవరి 2022న 03:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

